
Durante os días 17,18 e 19 de novembro estase desenvolvendo en Santiago de Compostela, no Centro Social e Xuvenil Municipal do Ensanche, o XXII Encontro Estatal de Movimientos de Renovación Pedagóxica; a organización do mesmo está a cargo de Nova Escola Galega como representación galega dos MRPs. O Encontro, que reúne a un centenar de asistentes de todo o Estado español, pertencentes a    todos os niveis educativos, dende infantil ata a universidade, pasando por outro tipo de profesionais do ámbito da educación non formal, ten como eixa central o tema, tan de actualidade, de Cidadanía, Democracia e Educación.

O acto inaugural contou coa presenza de Dª Elvira Cienfuegos, Concelleira de Educación do concello de Santiago, D. Enrique Roca, Director do Instituto de Evaluación do MEC, e da Conselleira de Educación da Xunta de Galicia Dna. Laura Sánchez Piñón. Durante os  tres días e tras tres relatorios de D. Enrique Roca e Dna. Mª Angels LLorent sobre a nova materia de Educación para a Cidadanía,   diferentes grupos de traballo debateron sobre temas como: Retos na sociedade actual, os conceptos de Democracia e Cidadanía, os tipos de actuación que se deben levar a cabo a nivel de aula, centro e contorna, sempre en relación co tema central do Encontro.

Os participantes fixeron unha visita conxunta á exposición sobre "Actividades e recursos educativos dos museos de Galicia" que Nova Escola Galega organiza no Museo do Pobo Galego. O encontro remata na mañá do domingo coa Asemblea Xeral na que participarán as distintas federacións do Estado. 

